ՏԵՂԵԿԱՆՔ

«Աշխատողի աշխատանքի ընդու​նումը Հայաստանի Հանրապետու​​թյան օրենս​դրությամբ սահ​մանված կարգով գրավոր չձևա​կերպելու (այսինքն` աշխատանքի ընդուն​ման մասին անհատական իրավական ակտի կամ գրավոր պայմա​նագրի բացակայության) փաստն արձա​նա​​գրելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարությունների առաջարկությունների և դիտողությունների վերաբերյալ

	Առարկության, առաջարկության  բովանդակությունը

փոփոխությունները

	ՀՀ կառավարության աշխատակազմի ֆինանսատնտեսագիտական վարչություն 

26.04.2013թ.

թիվ 02/14.10/5767-13
	1. Որոշման նախագծի համար որպես հիմք նշված է «Եկամտային հարկի մասին» Հայաստանի Հանրա​պե​տու​թյան օրենքի 25-րդ հոդվածի 5-րդ մասը, որը սահմանում է. 

«5. Աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու (այսինքն` աշխատանքի ընդունման մասին անհատական իրավական ակտի և (կամ) գրավոր պայմանագրի բացակայության) փաստը լիազոր մարմնի կողմից Հայաստանի Հանրապետության կառավարության սահմանած կարգով արձանագրվելու դեպքում գործատուն (այդ թվում` Հայաստանի Հանրապետության օրենսդրությամբ սահմանված կարգով չգրանցված և արտոնագրային վճար վճարող չհանդիսացող) տվյալ (արձանագրման) ամսում յուրաքանչյուր չձևակերպված վարձու աշխատողի համար հաշվարկում և վճարում է եկամտային հարկ`

ա. 60.000 դրամի չափով, եթե չձևակերպված վարձու աշխատողների քանակը մեկից երեք է,

բ. 150.000 դրամի չափով, եթե չձևակերպված վարձու աշխատողների քանակը չորսից վեց է,

գ. 300.000 դրամի չափով, եթե չձևակերպված վարձու աշխատողների քանակը յոթից ինն է,

դ. 600.000 դրամի չափով, եթե չձևակերպված վարձու աշխատողների քանակը գերազանցում է ինը:»

Այս հոդվածից ակնհայտ է, որ աշխատողի աշխատանքի ընդու​նումը ՀՀ օրենսդրությամբ սահ​մանված կարգով աշխատանքի ընդունման մասին անհատական իրավական ակտով և (կամ) գրավոր պայմանագրով չձևակերպելու փաստը պետք է արձանա​գրվի լիազոր մարմնի կողմից,  սակայն որոշման նախագծով նախատեսված է, որ այն արձանա​գրվում է  հարկային մարմնի կողմից, որը չի հանդիսանում տվյալ հարցի վերաբերյալ լիազոր մարմին: Այս առումով անհրաժեշտ ենք համարում նշել, որ ՀՀ նախագահի 18.07.2007թ. «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին»             N ՆՀ-174-Ն հրամանագրով հաստատված կարգի 8-րդ և 9-րդ կետով սահմանված է. 

«8. ՀԳՄ-ներն են` Հայաստանի Հանրապետության նախարարությունները և կառավարությանն առընթեր պետական կառավարման մարմինները:

  9. ՀԳՄ-ն իր գործունեությունն իրականացնում է Հայաստանի  Հանրապետության oրենսդրությանը, Հայաստանի Հանրապետության միջազգային պայմանագրերին և այլ իրավական ակտերին համապատասխան և դրանցով իրեն վերապահված լիազորությունների շրջանակներում»:

Իսկ  «Աշխատանքի պետական տեսչության մասին» ՀՀ օրենքի 9-րդ հոդվածով սահմանված է, որ.

 « Աշխատանքի պետական տեսչության խնդիրներն են`

 4) աշխատանքային օրենսդրության և աշխատանքի իրավունքի նորմեր պարունակող այլ իրավական ակտերի կիրարկման նկատմամբ պետական հսկողության և վերահսկողության իրականացումը»:

Իսկ նույն օրենքի 10-րդ հոդվածով աշխատանքի պետական տեսչության ահմանավող լիազորությունների  9-րդ և 10-րդ կետերով  սահմանված է. 

«9) հսկողություն և վերահսկողություն է իրականացնում գործատուների կողմից աշխատանքային օրենսդրության և աշխատանքի իրավունքի նորմեր պարունակող այլ իրավական ակտերի պահպանման նկատմամբ.

10) հսկողություն և վերահսկողություն է իրականացնում աշխատանքային պայմանագրերի կնքման և լուծման կարգի պահպանման, աշխատանքի ընդունման և ազատման մասին իրավական ակտերի ընդունման և պահպանման, աշխատանքային գրքույկների վարման ու պահպանման, անօրինական աշխատանքների հայտնաբերման, օրենքով սահմանված կարգով և ժամկետներում աշխատավարձի հաշվարկման ու վճարման նկատմամբ»: 

Բացի այդ,  ՀՀ կառավարության 22.11.2012թ.  Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության աշխատանքի պետական տեսչության ռիսկի վրա հիմնված ստուգումների մեթոդաբանությունն ու ռիսկայնությունը որոշող չափանիշների ընդհանուր նկարագիրը և ստուգումների ստուգաթերթը հաստատելու մասին N1486-ն որոշման N 2 հավելվածով հաստատված  Հայաստանի Հանրապետության աշխատանքի պետական տեսչության կողմից իրականացվող ստուգումների հարցաշար-ի մեջ ընդգրկված են աշխատողի աշխատանքի ընդուման իրավական ակտի վերաբերյալ հարցեր: Օրինակ, հարց 2-րդ՝ Աշխատողները պատշաճ կարգով ծանուցվել են ընդունված ներքին և անհատական իրավական ակտերին կամ հարց 3-րդ՝  Յուրաքանչյուր աշխատող աշխատանքի է ընդունվել կնքված գրավոր աշխատանքային պայմանագրի կամ աշխատանքի ընդունման մասին անհատական իրավական ակտի հիման վրա:
 Այսինքն, որոշման նախագծում նշված «աշխատողի աշխատանքի ընդու​նումը Հայաստանի Հան​րա​պե​​տու​​​​թյան օրենսդրությամբ սահ​մանված կարգով աշխա​տանքի ընդունման մասին անհատա​կան իրավական ակտով կամ գրավոր պայմա​նա​գրով չձևակերպելու» հարցի հսկողության և վերահսկողության լիազորությունները օրենքով վերապահված են  ՀՀ աշխատանքի և սոցիալական հարցերի նախարարությանը՝ մասնավորապես, նրա համակարգում գործող Հայաստանի Հան​րա​պե​​տու​​​​թյան Աշխատանքի պետական տեսչությանը: 

Որոշման նախագծի վերաբերյալ նման կարծիք է հայտնել նաև   Հայաստանի    Հան​րա​պե​​տու​​​​թյան աշխատանքի և սոցիալական հարցերի նախարարությունը, որը, սակայն, որոշման նախագծի հեղինակ Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեի կողմից չի ընդունվել: 

Վերը նշվածին  զուգահեռ «Հայաստանի Հանրապետությունում ստուգումների կազմակերպման և  անցկացման մասին» ՀՀ օրենքի` 

ա) 3-րդ հոդվածի 2-րդ կետով սահմանված է, որ. 

«Հայաստանի Հանրապետության աշխատանքի և սոցիալական հարցերի նախարարության կողմից ըստ անհրաժեշտության կամ անօրինական աշխատանքի բացահայտմանն ուղղված ստուգումների դեպքում Հայաստանի Հանրապետության աշխատանքի և սոցիալական հարցերի նախարարի որոշմամբ հրամանի կամ հանձնարարագրի տրման լիազորությունը կարող է փոխանցվել Հայաստանի Հանրապետության աշխատանքի պետական տեսչության պետին», 
բ) 3-րդ հոդվածի 3-րդ կետով սահմանված է, որ. 

«հանձնարարագրի երկու օրինակը, ստուգումն սկսելուց առնվազն 3 աշխատանքային օր առաջ, տրվում է տնտեսավարող սուբյեկտի ղեկավարին կամ նրան փոխարինող պաշտոնատար անձին, բացառությամբ …., ինչպես նաև Հայաստանի Հանրապետության աշխատանքի և սոցիալական հարցերի նախարարության կամ հարկային մարմինների կողմից առանց պայմանագրի կնքման աշխատող պահելու կամ աշխատանքային պայմանագրում Հայաստանի Հանրապետության աշխատանքային օրենսգրքի 84-րդ հոդվածի 1-ին մասի 1-ին, 4-րդ, 5-րդ, 6-րդ և 7-րդ կետերով նախատեսված պայմանները չներառելու դեպքերի բացահայտմանն ուղղված դեպքերում իրականացվող ստուգումների,…» : Իսկ վերը նշված ՀՀ կառավարության 22.11.2012թ.  N1486-ն որոշմամբ նախտեսված է նաև, որ  «Չձևակերպված աշխատող» ռիսկային չափանիշը, հաշվարկվում է Հայաստանի Հանրապետության կառավարությանն առընթեր պետական եկամուտների կոմիտեի կողմից իրականացված ստուգումների արդյունքում հայտնաբերված և Հայաստանի Հանրապետության օրենսդրությամբ սահմանված կարգով աշխատանքի պետական տեսչությանը ամսական կտրվածքով տրամադրված՝ չձևակերպված աշխատողների թվի մասին տեղեկատվության հիման վրա»:

Այսինքն, ստացվում է, որ «Հայաստանի Հանրապետությունում ստուգումների կազմակերպման և  անցկացման մասին» ՀՀ օրենքը և ՀՀ կառավարության 22.11.2012թ.  N1486-ն որոշումը հնարավորություն են տալիս, որ միևնույն հարցի վերաբերյալ  ստուգում իրականացվի երկու ՀԳՄ-ի կողմից, այն է Հայաստանի Հանրապետության աշխատանքի և սոցիալական հարցերի նախարարությունը՝  ի դեմս  Հայաստանի Հանրապետության աշխատանքի պետական տեսչության  և Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեի կողմից: 

Այստեղ անհրաժեշտ ենք համարում նշել նաև, որ   ՀՀ վարչապետի 12.03.2012թ. N 02/23.2/3146-12 հանձնարարականով ՀՀ  ֆինանսների նախարարու​թյանը հանձնարարվել է ՀՀ  արդարադատության նախարա​րու​թյան, ՀՀ  էկո​նոմիկայի նախարարության, ՀՀ  աշխա​տանքի և սոցիա​լա​կան հարցերի նախարարության և ՀՀ  կառավարությանն առըն​թեր պետական եկամուտների կոմիտեի հետ համատեղ քննար​կել աշխատանքային օրենսդրության որոշ պահանջների խախ​տում​ներ հայտ​նա​բեր​վելու պարագայում պատասխանատվության համապատասխան միջոցներ կիրա​ռելու` Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեի լիազորությունների շրջանակը և ներկայացնել առաջարկություն: ՀՀ ֆինանսների նախարարությունը ներկայացրել է կողմերի դիքորոշումները /մտից 30.04.20122. N 034/11659-12/   և կարծիք հայտնել, որ անկախ աշխա​տանքային օրենսդրության պահանջների խախտման բնույթից` այդ խախտումների նկատ​մամբ հսկողություն պետք է սահմանի, հետևաբար նաև` համապատասխան պատաս​խա​նատվության միջոցներ պետք է կիրառի միայն մեկ մար​մին»:  
Ելնելով վերը նշվածից գտնում ենք, որ աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու, այսինքն` աշխատանքի ընդունման  մասին անհատական իրավական ակտի կամ գրավոր պայմա​նագրի բացակայության փաստն արձա​նա​​գրելու վերաբերյալ ստուգումները պետք է իրականացվեն մեկ մարմնի, այն է լիազոր մարմնի՝ Հայաստանի Հանրապետության աշխատանքի և սոցիալական հարցերի նախարարության՝ ի դեմս  Հայաստանի Հանրապետության աշխատանքի պետական տեսչության, կողմից: Հակառակ դեպքում այդ լիազորությունները պետք է հանվեն  «Աշխատանքի պետական տեսչության մասին» ՀՀ օրենքից, և լիազոր մարմին ճանաչվի Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեն: 

Ընդ որում, լուծումներից մեկը կարող է լինել այն, որ լիազոր մարմնի կողմից   այդ ստուգման արդյունքները տրամադրվեն Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեին՝ «Եկամտային հարկի մասին» Հայաստանի Հանրա​պե​տու​թյան օրենքի 25-րդ հոդվածի 5-րդ մասով սահմանված  եկամտային հարկի հաշվարկման և պարտավորությունների առաջադրման համար:


	Ընդունելի է համապատասխան օրենսդրական  փոփոխությունների դեպքում:
	Աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու կարգը սահմանելու մասին» ՀՀ կառավարության որոշման ընդունումը բխում է «Եկամտային հարկի մասին» ՀՀ օրենքի 6-րդ հոդվածին 5-րդ մասի պահանջներից: Այն սահմանում է, որ աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու փաստն արձանա​գրելու դեպքում գործատուն յուրաքանչյուր չձևակերպված աշխատողի համար վճարում է եկամտային հարկ` վերը նշված օրենքով նախատեսված չափերով:

Միաժամանակ, Վարչական իրավախախտումների վերաբերյալ ՀՀ օրենսգրքի 1695-րդ հոդվածի համաձայն, առանց ՀՀ օրենսդրությամբ նախատեսված աշխատանքի ընդունման պահանջները բավարարող աշխատանքային պայմանագրի աշխատող պահելու դեպքում գործատուն ենթարկվում է վարչական պատասխանատվության նվազագույն աշխատավարձի 50-ապատիկի չափով, իսկ մեկ տարվա ընթացքում նույն խախտումը կրկին անգամ թույլ տալու դեպքում` 100-ապատիկի չափով: Վարչական իրավախախտումների վերաբերյալ ՀՀ օրենսգրքի 1695-րդ հոդվածով նախատեսված վարչական իրավախախտումների վերաբերյալ գործերը քննելու իրավասությունը` օրենսգրքի 230-րդ հոդվածի համաձայն, վերապահված է ՀՀ աշխատանքի պետական տեսչությանը և 2442-րդ հոդվածի համաձայն` հարկային մարմիններին (հարկային իրավախախտումների մասով):

ՀՀ վարչապետի 05.03.2013թ. N 169-Ա որոշման հավելվածի 3-րդ կետի և N 173-Ա որոշման N 2  հավելվածի համաձայն ՀՀ կառավարության վերը նշված նախագծի մշակման և ՀՀ կառավարության աշխատակազմ ներկայացնելու պատասխանատու կատարողը հանդիսանում է ՀՀ ԿԱ ՊԵԿ-ը:

Ս.թ. հունվարի 1-ից «եկամտային հարկի մասին» և «Եկամտային հարկի և պարտադիր կուտակային վճարի անձնավորված հաշվառման մասին» ՀՀ օրենքների ներդրմամբ պայմանավորված, ՀՀ կառավարության 13.11.2008թ. «Հայաստանի Հանրապետության կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» N 1487-Ն որոշման N 2 հավելվածի 3.4 և 3.5 կետերի համաձայն ՀՀ ԿԱ ՊԵԿ-ի կողմից մշակվել և իրականացվում է «Հարկային մուտքերի հնարավոր նվազեցման ռիսկերը կառավարելու ծրագիր»-ը (ներկայացվել է ՀՀ կառավարության աշխատակազմ և Կենսաթոշակային բարեփոխումների կառավարման խորհուրդ): Ծրագրում եկամտային հարկի գծով պետական եկամուտների վրա ուղղակի ազդող ռիսկային ցուցանիշ է հանդիսանում գործատուների կողմից ինչպես աշխատավարձի և դրան հավասարեցված այլ եկամուտների իրական բազայի, այնպես էլ աշխատողների իրական թվաքանակի շրջանցումը: Եկամտային հարկի հավաքագրման առաջադրանքի իրականացումը մեծապես կախված է այս ռիսկի կանխարգելման և բացահայտման ուղղությամբ տարվող աշխատանքների արդյունավետությունից: Այդ նպատակով հարկային մարմինը իրականացնում է հսկողություն «Հայաստանի Հանրապետությունում ստուգումների կազմակերպման և  անցկացման մասին» ՀՀ օրենքով իրեն վերապահված իրավասությունների շրջանակներում: 

Մասնավորապես, վերը նշված օրենքի`

ա) 3-րդ հոդվածի 2-րդ կետով սահմանված է, որ.

«Հարկային մարմինների կողմից չձևակերպված աշխատողների բացահայտմանն ուղղված ստուգումների դեպքերում հարկային մարմնի ղեկավարի որոշմամբ հրամանի կամ հանձնարարագրի տրման լիազորությունը կարող է փոխանցվել հարկային (տարածքային) տեսչության պետին:»: 

«Հարկերի մասին» ՀՀ օրենքի 12-րդ հոդվածի «բ» կետի, 17-րդ հոդվածի, ինչպես նաև «Հարկային ծառայության մասին» ՀՀ օրենքի 51-րդ հոդվածի համաձայն պետական հարկերի (այդ թվում` եկամտային հարկի)  հարկային վարչարարությունն, այդ թվում` հարկերի հաշվարկման և վճարման կարգի նկատմամբ հսկողությունն իրականացնում է հարկային մարմինը:

Այսպիսով, հաշվի առնելով, որ միևնույն հարցի վերաբերյալ  ստուգում կարող են իրականացվել երկու պետական մարմինների  կողմից, ապա ՀՀ կառավարության որոշման նախագծում նախատեսված է, որ աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու փաստը կարող են արձանագրել հարկային մարմինը և ՀՀ աշխատանքի պետական տեսչությունը:

Աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու լիազորությունը միայն մեկ պետական մարմնին վերապահելու նպատակով անհրաժեշտ է կատարել համապատասխան օրենսդրական փոփոխություններ: Այս դեպքում հարկ է նշել, որ հարցի կարևորությունից ելնելով հաշվի պետք է առնվի խնդրի ինչպես իրավական կողմը, այնպես էլ 2013թ.-ից եկամտային հարկի` որպես միասնական հարկատեսակի ներդրման հետ կապված խնդիրները և առաջին հերթին` բյուջետային եկամուտների պլանավորված մակարդակի ապահովումը: Հաշվի պետք է առնվեն նաև ստուգում իրականացնող պետական մարմնի կարողությունները: Այդ առումով հարկային մարմինը ստիպված է լինում հաճախ իրականացնել օպերատիվ հետախուզական միջոցառումներ:

Միաժամանակ, հարկ է հաշվի առնել, որ «Եկամտային հարկի մասին» ՀՀ օրենքի 29-րդ հոդվածի 5-րդ մասի համաձայն «Աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու կարգը սահմանելու մասին» ՀՀ կառավարության որոշման ընդունման վերջնաժամկետը սահմանված է մինչև ս.թ.-ի հուլիսի 1-ը: Այդ ժամկետից հետո կարգի բացակայության պայմաններում վերը նշված օրենքի 25-րդ հոդվածի 5-րդ մասի դրույթները չեն կարող կիրառվել:

	
	2. Որոշման նախագծով հաստատվող կարգի (այսուհետև Կարգ) 1-ին կետով սահմանվում են այն դեպքերը, երբ հարկային մարմնի կամ Հայաստանի Հանրապետության աշխատանքի պետական տեսչության կողմից իրականցվում են աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստը արձանագրելու վերաբերյալ ստուգումներ: Ըստ այդ դեպքերի նշված մարմինները առանց սահմանափակումների ցանկացած ժամանակ, ցանկացած անգամներ  կարող են միևնույն տնտեսվարող սյուբեկտի մոտ իրականցնել նշված ստուգումները, որը համարում ենք անընդունելի:
	Տրվել է հիմնավորում:
	Միևնույն տնտեսավարող սուբյեկտի մոտ ստուգումների հաճախականությունը սահմանված է «Հայաստանի Հանրապետությունում ստուգումների կազմակերպման և  անցկացման մասին» ՀՀ օրենքի 4-րդ հոդվածի 3-րդ մասով, որը չի վերաբերվում նույն հոդվածի 31-րդ մասի 5-րդ կետում նշված` չձևակերպված աշխատողների բացահայտմանն ուղղված ստուգումների դեպքերին:

	
	3. Կարգի 3-րդ կետով սահմանվում է, որ.

«Աշխատողի աշխատանքի ընդու​նումը Հայաստանի Հան​րապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխա​տանքի ընդունման մասին անհատական իրավական ակտի կամ գրավոր պայմա​նագրի բացակայության) դեպք (փաստ) է համարվում նաև այն դեպքը, երբ ստուգում իրականացնող անձինք գոր​ծա​տուի մոտ իրա​կանացվող ստուգման շրջանակներում գործատուի մոտ առկա համա​պա​տաս​խան վճա​րա​հաշվարկային կամ այլ փաստաթղթերով (մասնավորապես` աշխատաժամանակի հաշվառման տեղեկագրով) հիմնավորում են տվյալ գործա​տուի մոտ նախ​կի​նում փաստացի աշխատանքային հարաբերությունների մեջ եղած վարձու աշխա​տողի առկա​յությունը (աշխատողի համար աշխատավարձ և դրան հավասարեցված միջոցներ կամ եկամտային հարկ կամ պարտադիր սոցիալական ապահովության վճարներ հաշվարկված լինելու հանգամանքը)` առանց այդ պահին աշխատանքի ընդուն​ման մասին անհատական իրավական ակտի կամ գրա​​վոր պայմանագրի առկայության»: 

Այսինքն, ստացվում է, որ, երբ աշխատող անձի համար հաշվարկված աշխատավարձից սահմանաված կարգով հաշվարկվել և վճարվել է եկամտային հարկը, միևնույնն է այդ աշխատող անձի համար այդ նույն աշխատած ժամնակաշրջանի համար, կրկին անգամ պետք է հաշվարկվի  եկամտային հարկ, քանի որ այդ անձի համար բացակայում է  «այդ պահին աշխա​տանքի ընդուն​​ման մասին» անհատական իրա​վա​կան ակտը և (կամ) գրա​​վոր պայմա​նա​գրը: Այս մոտեցումը գտնում ենք անըդունելի, քանի որ կրկնակի եկամտային հարկ հաշվարկելը զուրկ է նաև տնտեսգիտական բովանդակությունից, այլ բան է, որ այդ  անհատական իրա​վա​կան ակտի և (կամ) գրա​​վոր պայմա​նա​գրի բացակայության համար գործատուի նկատմամբ կիրառվեն աշխատանքային օրենսդրության պահանջների խախտման համար նախատեսված պատասխանատվության միջոցներ (օրինակ՝ վարչական տույժեր):


	Տրվել է հիմնավորում:
	Որոշման նախագծով հաստատվող կարգի (այսուհետև Կարգ)  3-րդ կետը բխում է «Եկամտային հարկի մասին» ՀՀ օրենքի 25-րդ հոդվածի 5-րդ մասի դրույթներից (պատասխանատվությունը նախատեսված է «Աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևակերպելու (այսինքն` աշխատանքի ընդունման մասին գրավոր հրամանի կամ գրավոր պայմանագրի բացակայության) փաստն արձանա​գրելու դեպքի համար, ընդ որում` բացառություններ սահմանված չեն:

«Իրավական ակտերի մասին» ՀՀ օրենքի 86-րդ հոդվածի 1-ին և 2-րդ մասերի համաձայն իրավական ակտը մեկնաբանվում է դրանում պարունակվող բառերի և արտահայտությունների տառացի նշանակությամբ` հաշվի առնելով օրենքի պահանջները: Իրավական ակտի մեկնաբանությամբ չպետք է փոփոխվի դրա իմաստը: Եթե իրավական ակտն ընդունվել է ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի, ապա այդ ակտը մեկնաբանվում է` առաջին հերթին հիմք ընդունելով ավելի բարձր իրավական ուժ ունեցող ակտի դրույթներն ու սկզբունքները:

Միաժամանակ, եզրակացության 3-րդ կետում նշված նախկին աշխատողի «աշխատած ժամանակաշրջանը», աշխատավարձի և հարկի հաշվարկման, ինչպես նաև հաշվարկում դրանց արտացոլելու փաստը ում կողմից և ինչ կարգով է որոշվելու: Ինչպես վարվել, եթե աշխատավարձը և հարկը հաշվարկվել է ընդամենը 1 ամսվա համար: Սրանք ընթացակարգային հարցեր են, որոնց սահմանումը կարգի շրջանակներից դուրս է: Ինչ վերաբերվում է «Եկամտային հարկի մասին» ՀՀ օրենքի 25-րդ հոդվածի 5-րդ մասով նախատեսված եկամտային հարկի վճարման պահանջին, ապա այն նախատեսված է ոչ թե որևէ աշխատած ժամանակահատվածի համար, այլ  աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու դեպքի համար: 

	
	4. Կարգի 3-րդ կետից, ինչպես նաև  4-րդ կետի 1-ին, 2-րդ, 3-րդ և 4-րդ ենթակետերում անհրաժեշտ է «նախկինում» բառը փոխարինել «ստուգ​վող ժամանակաշրջանում» բառերով, որով կհստակեցվի  կարգում նշված «նախկինում»  ժամանակահատվածը, որի  դեպքում ստուգում իրա​կա​նաց​նող անձինք իրենց ցանկությամբ «նախկին»  տարբեր ժամաանակահատվածներ կարող են ընտրել՝ տարբեր գործատուներ մոտ կիրառելով տարբեր մոտցումներ:


	Ընդունվել է:
	Կարգի 3-րդ և 4-րդ ենթակետերում «նախկինում» բառը փոխարինվել է «ստուգ​վող ժամանակաշրջանում» բառերով:

	
	5. Կարգի 4-րդ կետում նախատեսում է աշխատողի աշխատանքի ընդու​նումը Հայաստանի Հան​րապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխա​տանքի ընդունման մասին անհատական իրավական ակտի կամ գրավոր պայմա​նագրի բացակայության) փաստը պարզելու և արձանագրելու համար ստուգում իրա​կա​նաց​նող անձինց կողմից իրա​կա​նաց​նող քայլերը, սակայն  պարզ չէ,  թե. 

ա) ինչ է «փաստացի աշխատանք կատա​րող անձանց» հասկացողությունը, արդյոք այն հանդիսանում է տվյալ  պահին այդ աշխատանքային տարածքում ֆիզիկապես գտնվող մարդկանց քանակը (որը պարզ չէ ինչպես, ինչ եղանակով և ում կողմից է փաստվելու), թե աշխատանքային վայրում տվյալ աշխատաժամանակում (հերթափոխում) տվյալ աշխատանքի կատարման համար գործատուի կողմից սահմանված փաստացի անհրաժեշտ անձանց քանակն է, 

բ) ստուգում իրա​կա​նաց​նող անձինք  ինչպես պետք է որոշեն   «փաստացի աշխատանք կատա​րող անձանց», որոնց վերաբերյալ՝ ըստ կարգի 4-րդ կետի 1-ին ենթակետի, ստուգում իրա​կա​նաց​նող անձինք գոր​ծատուից պահանջում են «աշխա​տանքի ընդուն​ման մասին անհատական իրավական ակտերը և (կամ) գրա​վոր պայմա​նա​գրերը»:

Այսինքն պարզ չէ, թե ինչպես պետք է որոշվի այն հիմնական գործոնը(ցուցանիշը, ելակետային մեծությունը), որը հիմք է հանդիսանալու հաշվարկելու «Եկամտային հարկի մասին» Հայաստանի Հանրա​պե​տու​թյան օրենքի 25-րդ հոդվածի 5-րդ մասով սահմանաված եկամտային հարկը: 


	Տրվել է բացատրություն
	Փաստացի աշխատանք կատա​րող անձանց ցանկը, որոնց մասով գործատուն չի ներկայացնում աշխատանքի ընդուն​ման մասին անհատական իրավական ակտ կամ գրա​​վոր պայմա​նա​գիր, ստուգում իրա​կա​նաց​նող անձինք կազմում են գործատուի մոտ ստուգման պահին աշխատողների հաշվառում իրականացնելու միջոցով: Բյու​ջեի հետ փոխհարաբերությունների, պարտադիր սոցիալական ապահո​վու​թյան վճար​ների ճշտության ստուգմանն ուղղված ստուգումների շրջանակներում, ստուգող անձանց կողմից կազմվում են նաև ստուգման ժամանակաշրջանում աշխատանք կատա​րած այն անձանց  ցանկը, որոնց մասով գործատուն չի ներկայացնում աշխատանքի ընդուն​ման մասին անհատական իրավական ակտ կամ գրա​​վոր պայմա​նա​գիր:

Կարգում նշված են միայն այն անհրաժեշտ գործողությունները, որոնք անհրաժեշտ են գործատուի կողմից ՀՀ օրենսդրությամբ սահմանված կարգով չձևակերպված աշխատողների աշխատանքն օգտագործելու փաստի արձանագրման համար: Ստուգող անձանց գործողությունների ավելի մանրամասն ընթացակարգային նկարագրությունը կարծում եմ դուրս է Կարգի պահանջների շրջանակներից և կհակասի նախագծի վերաբերյալ արված առաջարկություններին և դիտողություններին:

	
	6. Կարգի 4-րդ կետի 2-րդ ենթակետով սահմանաված է, որ ստուգում իրա​կա​նաց​նող անձինք «կազմում են ստուգման պահին փաստացի աշխատանք կատա​րող, իսկ սույն կարգի 3-րդ կետով նախատեսված դեպքում` նաև նախկինում աշխատանք կատա​րած այն անձանց ցանկը, որոնց մասով գործատուն չի ներկայացնում աշխատանքի ընդուն​ման մասին անհատական իրավական ակտ կամ գրա​​վոր պայմա​նա​գիր»: Այստեղ նույնպես պարզ չէ, թե ինչպես, ինչ ընթացակարգերով պետք է որոշվեն   «փաստացի աշխատանք կատա​րող և նախկինում աշխատանք կատա​րած անձինք», որոնց վերաբերյալ կազմվելու է ցանկ:
	Տրվել է բացատրություն
	Բացատրությունը տրված է 5-րդ և 6-րդ կետերի վերաբերյալ:

	
	7. Կարգի 4-րդ կետի 2-րդ ենթակետի «ա» մասում անհրաժեշտ է  գործատուի մոտ ուսումնական, արտադրական կամ գիտահետազոտական պրակտիկա անցնող ուսանողների կամ գործատուի մոտ վերա​պատ​րաստ​վող անձանց վերաբերյալ որպես հիմնավորող ապացույց թվարկվող փաստաթղթերը ամբողջությամբ թվարկել                      և այդ թվարկող նախադասությունից  հանել «և այլն» բառերը, քանի որ «և այլն» բառերը հնարավորություն կտան, որ տարբեր ստուգողներ կամայական ձևով տարբեր կերպ մեկնաբանեն «և այլն» հիմնավորող ապացույցները:
	Ընդունվել է:
	Կարգի 4-րդ կետի 2-րդ ենթակետում «և այլն» և « կամ այլ փաստաթղթեր» բառերը հանվել են:

	
	8. Կարգի 4-րդ կետի 3-րդ ենթակետում նշված է, որ ստուգում իրա​կա​նաց​նող անձինք «փաստաթղթերի ուսումնասիրությամբ, գործատուից գրավոր բացատրություններ վերցնելով պարզում են սույն կետի 2-րդ ենթակետով կազմված ցանկում ներառված անձանց կողմից իրականացվող կամ նախկինում իրականացված աշխատանքի բնույթը և դրա համար վարձատրություն նախա​տես​ված լինելու հանգամանքը»: 

Այստեղ պարզ չէ, թե ումից են վերցնում գրավոր բացատրություններ և ով կամ ովքեր են որպես  «գործատու» բացատրություններ տալիս: Բացի այդ, անհրաժեշտ է հստակեցնել «աշխատանքի բնույթը» պահանջը (օրինակ՝ արդյոք բավարար կլինի,  եթե ըստ աշխատանքային օրենսգրքի  աշխատանքի բնույթը նշվի որպես արտակարգ կամ, ծանր ֆիզիկական կամ մտավոր և հուզական գերլարված աշխատանք), միաժամանակ առաջարկում ենք այդ ենթակետից հանել «և դրա համար վարձատրություն նախա​տես​ված լինելու հանգամանքը» բառերը, քանի որ նախ, պարզ չէ այդ պահանջի անհրաժեշտությունը և, երկրորդ, ոչ բոլոր բացարություն ներկայացնողները կարող են տիրապետել և հիմնավորված նշել  «աշխատանքի բնույթ»-ի համար «վարձատրություն նախա​տես​ված լինելու հանգամանքը»: 
	Ընդունվել է:
	Կարգի 4-րդ կետի 3-րդ ենթակետի համաձայն ստուգող անձինք բացատրություններ են վերցնում գործատուից, որը օգտագործում է ցանկում ներառված աշխատողների աշխատանքը:

Միաժամանակ, Կարգի 4-րդ կետի 3-րդ և 4-րդ ենթակետերում նշված բացատրությունները և հայտարարությունները ստուգող անձանց կողմից վերցվում են խախտում տույլ տված գործատուներից և առանց աշխատանքի ընդունման մասին անհատական իրավական ակտի կամ գրավոր պայմանագրի աշխատող ֆիզիկական անձանցից:

Կարգի 4-րդ կետի 3-րդ ենթակետում «աշխատանքի բնույթը» բառերը փոխարինվել են «աշխատանքային պարտականությունների բնույթը» բառերով: Նույն ենթակետից հանվել է «վարձատրություն նախա​տես​ված լինելու հանգամանքը» բառերը:

	
	9. Կարգի 4-րդ կետի 4-րդ ենթակետի «բ» մասում «աշխատանքային գործառույթ​ների հակիրճ նկա​րագրու​թյունը» բառերը անհրաժեշտ է փոխարինել «աշխատանքի(պաշտոնի) անվանումը» բառերով և հանել այդ ենթակետի «գ» մասը, քանի որ նախ, պարզ չէ այդ պահանջի անհրաժեշտությունը և, երկրորդ ոչ բոլոր հայտարարություն ներկայացնողներ կարող են տիրապետել և հիմնավորված նշել  «վարձատրություն նախա​տես​ված լինելու հանգամանքը»:
Գտնում ենք, որ Կարգի 4-րդ կետի 3-րդ և 4-րդ ենթակետերում նշված բացատրություններ, հայտարարություններ վերցնելը գործարարության համար  կհանդիսանան էական խոչընդոտող հանգամանքներ: 


	Ընդունվել է:
	Կարգի 4-րդ կետի 4-րդ ենթակետի «բ» մասում «աշխատանքային գործառույթ​ների հակիրճ նկա​րագրու​թյունը» բառերը փոխարինվել են «աշխատանքի(պաշտոնի/մասնագիտության) անվանումը» բառերով և հանվել է այդ ենթակետի «գ» պարբերությունը:

	
	10. Կարգի 4-րդ կետի 5-րդ ենթակետը սահմանում է, որ «ստուգման ժամանակ փաստացի աշխատանք կատարող անձանցից վերցված` սույն կետի 4-րդ ենթակետով ներկայացված հայտարարությունը, իսկ սույն կարգի 3-րդ կետով նախատեսված դեպքերում` համապատասխան վճարահաշվարկային կամ այլ փաստա​թղթերը ներկայացվում են գործա​տուին` 1 աշխատանքային օրվա ընթացքում համա​պա​տաս​խան պարզաբանումներ և բացատ​րություններ ստանալու համար»: 

Գտնում ենք, որ այս ենթակետը պետք է հանել, քանի որ, եթե առկա է արձանագրման ենթակա փաստ, ապա այն պետք է ներառվի ստուգման արդյունքներով կազմվող արձանագրության մեջ, որի ստորագրման ժամանակ գործատուն կարող է ներկայացնել իր առարկությունները: 

Գտնում ենք, որ Կարգի 4-րդ կետի 6-րդ և 7-րդ ենթակետերը նույնպես պետք է հանել, քանի որ  ստուգում իրականացնող անձինք չպետք է իրավունք ունենան, որոշում կայացնելու «աշխա​տողի աշխատանքի ընդու​​նումը Հայաստանի Հանրապե​տու​​թյան օրենս​դրու​​​​թյամբ սահ​ման​ված կարգով գրա​վոր չձևա​կերպելու (այսինքն` աշխա​տանքի ընդունման մասին անհատական իրավական ակտի կամ գրա​վոր պայմանագրի բացա​կա​յության) դեպքի (դեպ​քերի) առկայության մասին», այլ ստուգում իրականացնող անձինք պետք է իրականացնեն հստակ սահմանված ընթացակարգեր ու գործողություններ և դրանց արդյունքները արտացոլեն ստուգման արդյունքներով կազմվող արձանագրության մեջ: 
	Ընդունվել է:
	Կարգի 4-րդ կետի 5-րդ, 6-րդ և 7-րդ ենթակետերը նախագծից հանվել են:

	
	 11. Համաձայն ենք նաև Հայաստանի Հանրապե​տու​​թյան էկոնոմիկայի նախարարության հետևյալ կարծիքի հետ՝ «hամաձայն Եկամտային հարկի մասին ՀՀ օրենքի 25-րդ հոդվածի 5-րդ մասի` ՀՀ կառավարությունը հաստատում է չձևակերպված աշխատողների փաստը արձանագրելու կարգը, սակայն Նախագծով կարգավորում է ստացել նաև աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու փաստի բացահայտումը, ինչն իրենից ներկայացնում է ստուգման կարգ, որը համաձայն ՀՀ սահմանադրության 83.5-րդ հոդվածի 3-րդ մասի սահմանվում է բացառապես ՀՀ օրենքներով», որը, սակայն, որոշման նախագծի հեղինակ Հայաս​տանի Հանրապետության կառա​վա​րությանն առընթեր պետական եկա​մուտների կոմի​​տեի կողմից չի ընդունվել: 
	Ընդունվել է մասնակի:
	Կարգից հանվել են 4-րդ կետի 4-րդ ենթակետի «գ» պարբերությունը, ինչպես նաև նույն կետի 5-րդ, 6-րդ և 7-րդ ենթակետերը:
Միաժամանակ, Կարգում նշված են միայն այն անհրաժեշտ գործողությունները, որոնք անհրաժեշտ են գործատուի կողմից ՀՀ օրենսդրությամբ սահմանված կարգով չձևակերպված աշխատողների աշխատանքն օգտագործելու փաստի արձանագրման համար: 



	ՀՀ աշխատանքի և սոցիալական հարցերի նախարարություն

08.05.2013թ.

թիվ ԱԱ/ԹԱ-1-3/3393-13
	1. ՀՀ աշխատանքի և սոցիալական հարցերի նախարարությունը, հիմք ընդունելով <<Աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու կարգը սահմանելու մասին>> ՀՀ կառավարության որոշման նախագծի (այսուհետ` նախագիծ) մասին ՀՀ կառավարության աշխատակազմի ֆինանսատնտեսագիտական վարչության եզրակացությունը և ՀՀ էկոնոմիկայի նախարարության դիրքորոշումը, գտնում է որ անհրաժեշտ է նախագծով սահմանել աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու, այլ  ոչ թե ստուգման կարգ: 
	Ընդունվել է:  
	Կարգից հանվել են 4-րդ կետի 4-րդ ենթակետի «գ» պարբերությունը, ինչպես նաև նույն կետի 5-րդ, 6-րդ և 7-րդ ենթակետերը:

Միաժամանակ, Կարգում նշված են միայն այն անհրաժեշտ գործողությունները, որոնք անհրաժեշտ են գործատուի կողմից ՀՀ օրենսդրությամբ սահմանված կարգով չձևակերպված աշխատողների աշխատանքն օգտագործելու փաստի արձանագրման համար: 

:

	
	2. Կարծում ենք, որ կարգում պետք է հստակ տարանջատված լինեն ՀՀ աշխատանքի պետական տեսչության և ՀՀ կառավարությանն առընթեր պետական եկամուտների կոմիտեի լիազորությունների շրջանակը ՀՀ օրենսդրությամբ սահմանված հետևյալ տրամաբանությամբ.

որպես գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի նորմատիվ դրույթների կատարման նկատմամբ պետական հսկողություն ու վերահսկողությունն իրականացնող մարմին` անօրինական աշխատանքի հայտնաբերումն ու արձանագրումն իրականացնում է ՀՀ աշխատանքի պետական տեսչությունը և ներկայացնում ՀՀ կառավարությանն առընթեր պետական եկամուտների կոմիտեին, իսկ ՀՀ կառավարությանն առընթեր պետական եկամուտների կոմիտեն անօրինական աշխատանքն արձանագրում է պետական բյուջեի հետ փոխհարաբերությունների ճշտության ստուգումների ընթացքում և ՀՀ օրենսդրությամբ սահմանված կարգով իրազեկում ՀՀ աշխատանքի պետական տեսչությանը:
	Չի ընդունվել: 
	Հիմնավորումները ներկայացված են ՀՀ կառավարության աշխատակազմի ֆինանսատնտեսագիտական վարչության եզրակացությանը վերաբերող մասում:

Միաժամանակ, ներկայացված տարբերակով հնարավոր չէ կիրառել «Եկամտային հարկի մասին» ՀՀ օրենքի 25-րդ հոդվածի 5-րդ մասով սահմանված պատասխանատվությունը, քանի որ «Հայաստանի Հանրապետությունում ստուգումների կազմակերպման և  անցկացման մասին» ՀՀ օրենքի 2.1-րդ հոդվածի համաձայն հարկային մարմինը բյաւջեի հետ փոխհարաբերությունների ճշտությանն ուղղված ստուգումները իրականացնում է ռիսկային  համակարգի պլանավորման հիման վրա, իսկ ստուգումների  հաճախականությունը սահմանված է նույն օրենքի 4-րդ հոդվածի 3-րդ մասով: 

	
	3. Առաջարկում ենք նաև, որ նախագծով նախատեսվի աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստի արձանա​գրության ձևը:
	Ընդունվել է: 
	Նախագծով նախատեսված է սահմանել նաև արձանագրության ձևը

	ՀՀ ֆինանսների նախարարություն

20.05.2013թ. 

թիվ 4/6.2-5/3817-13
	
	Ընդունվել է ի գիտություն:
	 

	ՀՀ արդարադատության նախարարություն
18.05.2013թ. 

թիվ 01/2784-13
	1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 1-ին կետով հաստատվող կարգով  /այսուհետ՝ կարգ/ նախատեսվում է պարզել աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու /այսինքն՝ աշխատանքի ընդունման մասին անհատական իրավական ակտի կամ գրավոր պայմանագրի բացակայության/ փաստը: Վերջինիս արձանագրման համար նախատեսվում է ստուգումների իրականացում, մասնավորապես՝ առանց անհատական իրավական ակտի կամ աշխատանքային պայմանագրի աշխատող պահելու դեպքերի բացահայտումների, պարտադիր սոցիալական ապահովության վճարների ճշտմանն ուղղված ստուգումներ: Այս կապակցությամբ անհրաժեշտ է նկատի ունենալ Հայաստանի Հանրապետության Սահմանադրության 83.5-րդ հոդվածի 3-րդ կետի պահանջները, համաձայն որոնց բացառապես ՀՀ օրենքներով են սահմանվում իրավաբանական և ֆիզիկական անձանց գործունեության նկատմամբ հսկողություն ու վերահսկողություն իրականացնելու դեպքերը, պայմանները և կարգը: Նախագիծը չի բխում նաև Հայաստանի Հանրապետության Սահմանադրության 5-րդ հոդվածի 2-րդ մասի պահանջներից, որոնց համաձայն պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

           Անհրաժեշտ է նկատի ունենալ նաև «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 3-րդ հոդվածի պահանջները, համաձայն որոնց Հայաստանի Հանրապետության աշխատանքի և սոցիալական հարցերի նախարարության կողմից ըստ անհրաժեշտության կամ անօրինական աշխատանքի բացահայտմանն ուղղված ստուգումների դեպքում Հայաստանի Հանրապետության աշխատանքի և սոցիալական հարցերի նախարարի որոշմամբ հրամանի կամ հանձնարարագրի տրման լիազորությունը կարող է փոխանցվել Հայաստանի Հանրապետության աշխատանքի պետական տեսչության պետին:

           Կարգով  նախատեսվում է կարգավորել ոչ միայն աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու /այսինքն՝ աշխատանքի ընդունման մասին անհատական իրավական ակտի կամ գրավոր պայմանագրի բացակայության/ փաստի արձանագրման հետ կապված հարաբերությունները, այլ նաև տվյալ փաստի բացահայտման հետ կապված հարաբերությունները, ինչն հակասում է «Եկամտային հարկի մասին» Հայաստանի Հանրապետության օրենքի 25-րդ հոդվածի 5-րդ մասի պահանջներին, համաձայն որոնց ՀՀ օրենսդրությամբ կարգավորվում են աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու /այսինքն՝ աշխատանքի ընդունման մասին անհատական իրավական ակտի կամ գրավոր պայմանագրի բացակայության/ փաստի արձանագրման հետ կապված հարաբերությունները:

          Կարգով նախատեսվում է, որ աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու /այսինքն՝ աշխատանքի ընդունման մասին անհատական իրավական ակտի կամ գրավոր պայմանագրի բացակայության/ փաստը արձանագրվում է նաև հարկային մարմնի կողմից, մինչդեռ վերջինս աշխատանքի պետական տեսչության լիազորությունն է: Այս կապակցությամբ անհրաժեշտ է նկատի ունենալ «Աշխատանքի պետական տեսչության մասին» Հայաստանի Հանրապետության օրենքի 10-րդ հոդվածի պահանջները, համաձայն որոնց աշխատանքի պետական տեսչության լիազորությունն է հսկողություն և վերահսկողություն իրականացնել աշխատանքային պայմանագրերի կնքման և լուծման կարգի պահպանման, աշխատանքի ընդունման և ազատման մասին իրավական ակտերի ընդունման և պահպանման, աշխատանքային գրքույկների վարման ու պահպանման, անօրինական աշխատանքների հայտնաբերման, օրենքով սահմանված կարգով և ժամկետներում աշխատավարձի հաշվարկման ու վճարման նկատմամբ: 

           Ելնելով վերը նշվածից գտնում ենք, որ աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու, այսինքն` աշխատանքի ընդունման  մասին անհատական իրավական ակտի կամ գրավոր պայմա​նագրի բացակայության փաստն արձա​նա​​գրելու վերաբերյալ ստուգումները պետք է իրականացվեն մեկ մարմնի, այն է լիազոր մարմնի՝ Հայաստանի Հանրապետության աշխատանքի և սոցիալական հարցերի նախարարության՝ ի դեմս  Հայաստանի Հանրապետության աշխատանքի պետական տեսչության կողմից:
2.   Նախագիծն իր մեջ Հայաստանի Հանրապետության Ըկառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

3.   Օրենսդրական տեխնիկայի կանոնները պահպանված են: 

4. Նախագիծն անհրաժեշտ է համապատասխանեցնել սույն եզրակացության    1-ին կետին:


	Հիմնավորումները բերված են ՀՀ կառավարության աշխատռակազմի ֆինանսատնտեսագիտական վարչության եզրակացությանը վերաբերող մասում:
Ընդունվել են ի գիտություն:
	Պետական փորձագիտական եզրակացության 1-ին կետը տարբերվում է ՀՀ արդարադատության նախարարության 09.04.2013թ. թիվ 01/1926-13 գրությամբ ներկայացված պետական փորձագիտական եզրակացության 1-4-րդ կետերում նշված եզրակացությունից, որոնցով նշված են, որ` 1. Որոշման նախագիծը  համապատասխանում է Հայաստանի Հանրապետության Սահմանադրությանը, 2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին, 3. Նախագծում իրավական այլ ակտերի նորմերի անհարկի կրկնություններ  առկա չեն,   4. Նախագծում անհրաժեշտ բոլոր հարցերը կարգավորված են:
Միաժամանակ, Կարգի 4-րդ կետի 5-րդ, 6-րդ և 7-րդ ենթակետերը նախագծից հանվել են:

	ՀՀ էկոնոմիկայի նախարարություն 16.05.2013թ. թիվ 01/10.1.2/2513-13


	1. Ներկայում` համաձայն «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի և ՀՀ կառավարության 22.11.2012թ.  N1486-ն որոշման աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևակերպելու փաստի բացահայտումն իրականացնում են երկու ՀԳՄ-ներ` ՀՀ աշխատանքի և սոցիալական հարցերի նախարարությունը և ՀՀ ԿԱ պետական եկամուտների կոմիտեն, ինչը հակասում է «Հայաստանում տեսչական բարեփոխումների հայեցակարգի» դրույթներին: Ելնելով վերոգրյալից` առաջարկում ենք, որ վերահսկման միևնույն օբյեկտը միևնույն հարցով «ստուգման ենթարկվի» մեկ ՀԳՄ-ի կողմից:


	Ընդունելի է համապատասխան  օրենսդրական փոփոխությունների դեպքում:
	 Հիմնավորումները բերված են ՀՀ կառավարության աշխատակազմի ֆինանսատնտեսագիտական վարչության եզրակացությանը վերաբերող մասում:



	
	2. Համաձայն Եկամտային հարկի մասին ՀՀ օրենքի 25-րդ հոդվածի 5-րդ մասի` ՀՀ կառավարությունը հաստատում է չձևակերպված աշխատողների փաստը արձանագրելու կարգը, սակայն Նախագծով կարգավորում է ստացել նաև աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու փաստի բացահայտումը, ինչն իրենից ներկայացնում է ստուգման կարգ, որը համաձայն ՀՀ սահմանադրության 83.5-րդ հոդվածի 3-րդ մասի սահմանվում է բացառապես ՀՀ օրենքներով:


	Ընդունվել է:
	Կարգի 4-րդ կետի 5-րդ, 6-րդ և 7-րդ ենթակետերը նախագծից հանվել են:

	
	3. Միաժամանակ հայտնում ենք, որ ՀՀ էկոնոմիկայի նախարարությունը համամիտ է      ՀՀ կառավարության աշխատակազմի ֆինանսատնտեսագիտական վարչության կողմից տրամադրած կարծիքի հետ և առաջարկում է նախագիծը խմբագրել` հաշվի առնելով վերջինիս կողմից ներկայացրած առաջարկություններն ու առարկությունները:


	Ընդունվել է մասնակի:
	Կարգում կատարվել են խմբագրական փոփոխություններ

